
გაციფრულების ტენდენციები

და სტარტაპ ეკოსისტემა საქართველოში



მსოფლიოში გაციფრულების პროცესი რამდენიმე ათეული წელია მიმდინარეობს. საქართველოში, ადგილობრივ
ბიზნესში, ეს პროცესი განსაკუთრებით დაჩქარდა ბოლო რამდენიმე წლის განმავლობაში.  

ამჟამად, ხელოვნური ინტელექტის და მეოთხე ინდუსტრიული რევოლუციის სხვა შესაძლებლობების წინ 
წამოწევის ფონზე, კიდევ უფრო აქტუალური ხდება გაციფრულების  საბაზისო მიმართულებების დროულად 
დასრულება, რათა ბიზნესმა შეძლოს ახალი ინდუსტრიული რევოლუციის ყველა დადებითი შედეგით სარგებლობა.

ბიზნესის გაციფრულება თავის თავში მოიცავს სხვადასხვა პროცესის გაციფრულებას, მათ შორის:
მომხმარებელთან ურთიერთობის მენეჯმენტს (CRM), აუდიტსა და ფინანსურ პროცესებს, მიწოდების ჯაჭვსა და 
მარაგების მართვას, პროექტების მენეჯმენტს, გაყიდვებსა და მარკეტინგს, მონაცემთა ანალიზს. ამ პროცესების
გაციფრულებისას, ხშირ შემთხვევაში, გამოწვევები განსხვავებულია ტრადიციული დიდი და მცირე ზომის
სტარტაპებისთვის.

წარმოდგენილი ანგარიშის სამიზნე აუდიტორია ფართოა და შესაძლებელია მოიცავდეს ბიზნესსაქმიანობის
გაციფრულებით დაინტერესებულ ნებისმიერ პირს. კერძოდ, ანგარიში შეეხება შემდეგ ძირითად საკითხებს:

• ადგილობრივი სტარტაპების საქმიანობის ციფრული ტრანსფორმაციის პირველადი შედეგები და საზოგადოების ციფრული   
  წიგნიერების გავლენა ბიზნესპროცესებზე;
• შრომის ადგილობრივ ბაზარზე დეფიციტური ციფრული და ტექნოლოგიური ცოდნის თუ უნარების მიმოხილვა; 
• უახლესი ტენდენციები სტარტაპ ეკოსისტემიდან სხვადასხვა ციფრული მიმართულების შესახებ (მომხმარებელთან ურთიერთობის 
  მენეჯმენტი, დიდი მონაცემების დამუშავება, მომხმარებელთა კმაყოფილების გაზომვა). 

შედეგები ეფუძნება როგორც  ზოგად სტატისტიკას, ასევე ბტუ-ს მიერ 2023 წლის ივლისში ჩატარებულ თვისებრივ 
გამოკვლევას, რომელშიც მონაწილეობა ადგილობრივმა, მათ შორის, ტექნოლოგიურად ორიენტირებულმა 
სტარტაპებმა მიიღეს. 
ციფრული ეკოსისტემის დაიჯესტი მომავალში დაუბრუნდება გაფიცრულების თემას და მიმოიხილავს ხელოვნური
ინტელექტის გავლენას ციფრული ტექნოლოგიების დანერგვისა და გამოყენების პროცესზე.

პროცესი გამოწვევები ტრადიციული, დიდი ბიზნესისთვის გამოწვევები მცირე ზომის სტარტაპებისთვის

მომხმარებელთან
ურთიერთობის
მენეჯმენტი (CRM)

აუდიტისა და
ფინანსური პროცესები

მიწოდების ჯაჭვი
და მარაგების მართვა

პროექტების
მენეჯმენტი

გაყიდვები
და მარკეტინგი

სისტემების დანერგვის კომპლექსურობა
განსხვავებული სეგმენტებისთვის

ტრადიციულ მიდგომებზე დამოკიდებულება

ციფრულ სისტემაზე გადასვლის კომპლექსურობა

საერთაშორისო ტრანზაქციების პრობლემატიკა

მიწოდების ჯაჭვის გაციფრულება საერთაშორისო
პარტნიორებთან მიმართებით

კოლაბორაციის პრობლემა
შიდაორგანიზაციულ ჯგუფებს შორის

ტრადიციული მარკეტინგის წარმატებული
მეთოდების ციფრულ სამყაროში გადატანა

ციფრული მარკეტინგის
გამოცდილების ნაკლებობა

მონაცემთა
ანალიზი

დიდი მოცულობის მონაცემთა დახარისხება

გადაწყვეტილების მიღების პროცესში
მონაცემთა ანალიზის გამოუყენებლობა

მონაცემთა სიმცირე
ანალიზისთვის

სწორი ინსტრუმენტების შერჩევა

მარაგების ციფრულად 
მართვის გამოწვევები

რეგულაციებთან გამკლავება
 

 ფინანსური სისტემის დანერგვის
ნაკლები გამოცდილება 

ტექნიკური უნარ-ჩვევების დეფიციტი

ლიმიტირებული სამომხმარებლო ინფორმაცია



საქმიანობის გაციფრულებამ სხვადასხვა წარმატებული შედეგი მოიტანა ადგილობრივი სტარტაპებისთვის და 
მცირე ზომის კომპანიებისთვის, მათ შორის, როგორც მომხმარებელთან ურთიერთობის გაუმჯობესების კუთხით,
 ისე კომპანიის შიდა პროცესებთან მიმართებით.

გაფიცრულების ერთ-ერთი ძირითადი უპირატესობა, სტარტაპების აზრით, არის მომხმარებლის ახალ სეგმენტებზე 
გასვლა. ეს არის მომხმარებელთა ის სეგმენტები, რომლებთანაც ვერ ხერხდებოდა დაკავშირება პროდუქტის
/სერვისის ტრადიციული არხებით მიწოდებისას. 

აგრეთვე, აღსანიშნავი უპირატესობაა მომხმარებელზე ორიენტირების გაზრდილი შესაძლებლობები. კერძოდ, 
მომხმარებლის შესახებ დაგროვილმა და მზარდმა ციფრულმა ინფორმაციამ კომპანიებს მისცა შესაძლებლობა, 
შეექმნათ უშუალოდ თავიანთი მომხმარებლის გემოვნებაზე/საჭიროებებზე მორგებული პროდუქტი/სერვისი.
გარდა ამისა, საქმიანობის გაციფრულება ზრდის შიდა პროცესების ეფექტიანობას, რაც აისახება როგორც ბევრი 
შიდა პროცესის გამარტივებაზე, ასევე, ზოგადად, კომპანიის საქმიანობის გამჭვირვალეობაზე  მომხმარებლის
გადმოსახედიდან.

საქართველოში საზოგადოების მიერ ციფრული ტექნოლოგიების გამოყენების ზრდამ  მოიტანა რიგი შედეგები 
ადგილობრივი კომპანიებისთვის. პირველ რიგში, რაც ყველაზე მნიშვნელოვანია, გაიზარდა ციფრული 
პროდუქტების მიმართ ნდობა და მთლიანად ციფრული პროცესები გახდა უფრო სანდო. ეს კი  ამარტივებს 
და აჩქარებს ბაზრის მოცულობის ზრდას. 

ამასთან ერთად, გაზრდილია მომხმარებლის ტექნოლოგიური ცოდნის დონე. ციფრული უნარების განვითარების 
პირდაპირპროპორციულად იზრდება ახალ პროდუქტებზე მოთხოვნა. აგრეთვე, მომხმარებლის რაოდენობის ზრდა
იწვევს ბაზრის შესახებ ინფორმაციის დაგროვებას და მარტივდება მისი  გაანალიზება. 
მეორე მხრივ, ციფრული ტრანსფორმაციის პარალელურად გაიზარდა გამოწვევები, მათ შორის, გაძვირდა ციფრულ
სამყაროში მიზნობრივი სეგმენტისთვის რეკლამირების ფასები.

ციფრული ტრანსფორმაციის პროცესი ფართო ჭრილში 

რა მოიტანა საქმიანობის ციფრულმა ტრანსფორმაციამ ადგილობრივი
სტარტაპებისთვის - 3 ძირითადი შედეგი 

მომხმარებლის რაოდენობის ზრდა

მომხმარებელზე ორიენტირება

შიდა პროცესების გამარტივება

რა მოიტანა „საზოგადოების გაციფრულებამ“ ადგილობრივი სტარტაპებისთვის - 3 ძირითადი შედეგი

ციფრულ პროდუქტებზე ნდობის ზრდა

მომხმარებლებში ტექნოლოგიური ცოდნის ზრდა

მონაცემთა მოცულობის ზრდა

მოცემულ გვერდზე წარმოდგენილი ინფორმაციის წყარო არის ბტუ-ს მიერ ჩატარებული თვისებრივი გამოკვლევა (ივლისი, 2023) სტარტაპებში გაციფრულების ტენდენციების შესახებ. 



შრომის ბაზარზე,  ტექნოლოგიური სტარტაპებისთვის, სამომავლო კადრებისგან ყველაზე მოთხოვნადი და 
დეფიციტური ცოდნა  ცალსახად უკავშირდება ხელოვნური ინტელექტის გამოყენებას. ერთი მხრივ, ეს გულისხმობს 
მოთხოვნას AI სპეციალისტებზე სხვადასხვა შიდა ხელსაწყოს განსავითარებლად; ხოლო, მეორე მხრივ - 
მოთხოვნას პირებზე, რომელთაც შეუძლიათ ბაზარზე არსებული AI ინსტრუმენტების პროფესიულ საქმიანობაში 
გამოყენება და მისი დახმარებით კომპანიის წარმატების მიღწევა გაყიდვების, მარკეტინგისა თუ პროდუქტის 
შექმნის მიმართულებით. 

ხელოვნური ინტელექტის გამოყენების საჭიროება მნიშვნელოვნად განსხვავდება კომპანიების პროფილისა და 
საქმიანობის მიმართულების მიხედვით. სტარტაპების მიერ ChatGPT, Bard AI და სხვა ხელსაწყოები უკვე ხშირად 
გამოიყენება ისეთ საქმიანობებში, როგორებიცაა: წერა/რედაქტირება და ინფორმაციის მოძიება; ასევე, ციფრული 
მარკეტინგის მიმართულებით, როგორც SEO-ს, ისე ვიზუალურ ნაწილში. თუმცა, არსებობს მოთხოვნა უფრო მეტად
ვიწრო პროფილური AI ინსტრუმენტის გამოყენებაზე.

კიდევ ერთი მოთხოვნადი ტექნიკური ცოდნა შეეხება ციფრულ მარკეტინგს, განსაკუთრებით კი, რეკლამის მართვის 
მიმართულებით. ამ კუთხით, Meta-სა და TikTok-ის გარდა, სტარტაპების მიერ აქტუალურ მიმართულებად
დასახელებულია google ads და LinkedIn ads. 
შრომის ბაზარზე კიდევ ერთი დეფიციტური უნარ-ჩვევა  მონაცემთა ვიზუალიზაციის უნარია,  რომელშიც 
გამორჩეულია Power BI, თუმცა, ასევე, არსებობს ინტერესი მონაცემთა ვიზუალიზაციის ან დამუშავების სხვა 
ინსტრუმენტების მიმართ, რომლებიც კონკრეტული პროფილის კომპანიებისთვის გვთავაზობენ საინტერესო
ინფორმაციას (მაგ Google-ის ანალიტიკა).

უმთავრესი ზოგადი უნარ-ჩვევა, რომელიც მოეთხოვება მომავალ დასაქმებულს,  ტექნოლოგიური სიახლეებისა და 
ახალი პროდუქტების სწრაფად ათვისების უნარია. თანამედროვე რეალობაში კიდევ უფრო სწრაფად ვხედავთ 
ბაზარზე გამოჩენილ ახალ ინსტრუმენტებს (მაგ: AI სექტორში), შესაბამისად, მხოლოდ ერთი პროგრამული 
უზრუნველყოფის პროდუქტის ცოდნა ხშირად საკმარისი აღარაა, ამიტომ დიდი ყურადღება ეთმობა დასაქმებულის 
მიერ სხვადასხვა ინსტრუმენტის ერთდროულად გამოყენების უნარს (მოქნილობას), რათა  სამუშაოზე  დახარჯული
დრო მაქსიმალურად დაიზოგოს. 

ცხადია, ზოგადი ანალიტიკური უნარები კვლავ გამოწვევად რჩება ადგილობრივ შრომის ბაზარზე. ხშირია
შემთხვევები, როდესაც დასაქმებულებს  აქვთ საბაზისო ტექნიკური ცოდნა, მაგრამ მიზნების შესაბამისად ვერ იყენებენ. 

კრეატიულობა ერთ-ერთი უნარია, რომელსაც, მათ შორის ადგილობრივი კომპანიები, ელოდებიან მომავალი 
თანამშრომლებისგან. ლოგიკურია, რომ სამყაროში, სადაც ტექნიკური სამუშაოს დიდი ნაწილის ავტომატიზაცია
ხდება, ადამიანისეულ კრეატიულ უნარებს უფრო დიდი როლი უნდა მიენიჭოს.

ციფრული უნარები შრომის ბაზარზე

რა ტიპის დეფიციტური ციფრული/ტექნოლოგიური ცოდნა მოითხოვება
ადგილობრივი სტარტაპების მიერ შრომის ბაზარზე - 3 ძირითადი მიმართულება

ხელოვნური ინტელექტი (სხვადასხვა AI ხელსაწყო)

ციფრული მარკეტინგი (მათ შორის Meta ads, Tiktok ads)

მონაცემთა ვიზუალიზაცია (მათ შორის Power BI)

რა ტიპის ზოგად უნარებს ელოდებიან ადგილობრივი სტარტაპები სამომავლო
დასაქმებულებისგან - 3 ძირითადი მიმართულება

ტექნოლოგიური სიახლეების სწრაფი ათვისება

ზოგადი ანალიტიკური უნარები

კრეატიულობა

მოცემულ გვერდზე წარმოდგენილი ინფორმაციის წყარო არის ბტუ-ს მიერ ჩატარებული თვისებრივი გამოკვლევა (ივლისი, 2023) სტარტაპებში გაციფრულების ტენდენციების შესახებ. 



სტარტაპ ეკოსისტემის მიმოხილვის შემდეგ, განვიხილოთ ციფრული უნარების ფართო სტატისტიკა ქვეყნის 
დონეზეც. 2022 წელს, ჯამში დაახლოებით 517 ათასი ადამიანი იყენებდა კომპიუტერულ ტექნოლოგიებს 
სამსახურებრივი მოვალეობის შესრულების დროს საქართველოში. კომპიუტერული საშუალებების გამოყენების 
პროცესში, ცხადია, ხშირად ვხვდებით მათ გამოყენების მაგალითებს ისეთი საბაზისო მიმართულებებით, 
როგორებიცაა ელექტრონული ფოსტა და სოციალური ქსელების სამსახურებრივი მიზნებით გამოყენება. 
კომპიუტერულ ტექნოლოგიების გამომყენებელ დასაქმებულთა მთლიანი რაოდენობიდან მათი  ნახევარი  
იყენებდა მათ აპლიკაციებს ინსტრუქციებისა და დავალების მისაღებადაც, ხოლო მესამედი სპეციფიკური
პროფესიული პროგრამების მოსახმარებლად.

2022 წლის მონაცემებით, ბოლო 12 თვეში  ჯამში 150 ათას ადამიანს ჰქონდა გავლილი გარკვეული ტრენინგი 
ციფრული უნარების განვითარების კუთხით, ძირითად შემთხვევაში ეს იყო უფასო ონლაინ ტრენინგი/თვითსწავლა 
ან დამსაქმებლის მიერ მოწოდებული ტრენინგი. რაც შეეხება სწავლების თემატიკას, ძირითადად, ეს იყო 
სპეციფიკური პროგრამები, რომლებსაც ადამიანები იყენებენ სამსახურში. ასევე, გამოსარჩევია ინტერესი 
ციფრული მარკეტინგის, ელექტრონული კომერციისა და მონაცემთა ანალიზის კუთხით. შედარებით იშვიათად 
გვხდებოდა კვალიფიკაციის ამაღლების მაგალითები სოციალური მედიის მართვის, პროგრამირების ენების
სწავლის ან სხვა მიმართულებით.

ციფრული უნარები შრომის ბაზარზე

რა ტიპის კომპიუტერულ აქტივობებს* ასრულებდნენ დასაქმებულები საქართველოში 2022 წელს?

რა ტიპის ტრენინგებს* გადიოდა საქართველოს მოსახლეობა (ათასი ადამიანი), ციფრული
უნარების გასაუმჯობესებლად, 2022 წელი

მოცემულ გვერდზე წარმოდგენილი მონაცემები გაანგარიშებულია ავტორების მიერ. გაანგარიშებები ეყრდნობა საქსტატის “შინამეურნეობებში საინფორმაციო და საკომუნიკაციო
ტექნოლოგიების გამოყენების გამოკვლევის” მონაცემთა 2022 წლის ბაზას.

* პროცენტი გაანგარიშებულია დასაქმებულთა მთლიანი რაოდენის მიმართ, რომელიც იყენებს კომპიუტერულ ტექნოლოგიებს სამსახურებრივი მიზნებით. რესპონდენტთა პასუხები
   შეეხება ბოლო 12 თვის პერიოდს. 

* მათ შორის მოიცავს ონლაინ ტრენინგებს/თვითსწავლას. რესპონდენტთა პასუხები შეეხება ბოლო 12 თვის პერიოდს. 

ელ. ფოსტის გამოყენება ან მონაცემების ბაზებში შეყვანა

სოციალური ქსელების გამოყენება

ელექტრონული ფაილების შექმნა/რედაქტირება

აპლიკაციებით დავალების მიღება

პროფესიული სპეციფიკური პროგრამების გამოყენება

0.0%

34.8%

75K

36K

31K

47.2%

61.2%

63.1%

79.6%

20.0% 30.0% 40.0% 60.0% 80.0% 100.0%

სპეციფიკური პროგრამა სამსახურისთვის

ციფრული მარკეტინგი ან e-კომერცია

მონაცემთა ანალიზი ან მონაცემთა ბაზების მართვა



CRM (მომხმარებელთან ურთიერთობის მენეჯმენტი)

CRM-ის გამოყენების მიზნები ადგილობრივ ბიზნესში

CRM პროგრამების ბაზარი საქართველოში*

მოცემულ გვერდზე წარმოდგენილ მონაცემთა წყაროა საქსტატი და Statista.

2023 წლის სტატისტიკით, ადგილობრივ ბიზნესში CRM-ის გამოყენების მიზნები შემთხვევების ნახევარში 
მონაცემების შეგროვებაა, ხოლო მეორე ნახევარში - ინფორმაციის ანალიზი. ტენდენცია მსგავსია როგორც მცირე, 
ისევე საშუალო და მსხვილ ბიზნესებში. მთლიანობაში, ინტერნეტ კავშირის მქონე ადგილობრივი საწარმოების
3.7% იყენებდა CRM სისტემას, იგივე მაჩვენებელი მცირე ბიზნესში 3.3%-ა. 

Statista-ს შეფასებით, საქართველოში 2022 წელს CRM პროგრამებზე გადახდილ იქნა დაახლოებით 9.7 მლნ ლარი,
ხოლო მიმდინარე 2023 წლისთვის მოსალოდნელია ბაზრის 15.6%-იანი ზრდა.

* Statista-ს შეფასება. მოიცავს გაყიდვის, მარკეტინგის, კონტაქტ ცენტრისა და მომხმარებლის სერვისის აპლიკაციებზე გაწეულ ხარჯებს. არ მოიცავს CRM ანალიტიკას. 

50.2% 49.8%

მომხმარებლის ინფორმაციის ანალიზისთვის მომხმარებლის მონაცემთა შესაგროვებლად

CRM პროგრამებზე გადახდილი თანხა 2022 წელს ბაზრის მოსალოდნელი ზრდა 2023 წელს

$9.7M +15.6%



აღსანიშნავია, რომ ადგილობრივი სტარტაპები იყენებენ განსხვავებულ მიდგომებს მომხმარებელთან 
ურთიერთობის შემთხვევაში. კერძოდ, ნაწილი იყენებს მათ მიერვე შექმნილ CRM სისტემას, ნაწილი კი 
აპრობირებულ CRM ინსტრუმენტებს. ხოლო, რიგი სტარტაპებისთვის, არ არსებობს CRM სისტემის კლასიკური 
გაგებით გამოყენების საჭიროება და მას ანაცვლებენ სხვადასხვა მეთოდით. სტარტაპებმა  დაასახელეს  შემდეგი
ინსტრუმენტები, მათ შორის: Bitrix24, Notion, Freedcamp, Pipedrive, Customer.io, Mailchimp. 

მთავარი კრიტერიუმი CRM სისტემის შერჩევისას არის მისი სიმარტივე (თუ რამდენად მოქნილი და მომხმარებელზე
მორგებული ინსტრუმენტი) და ბიუჯეტურობა.

CRM (მომხმარებელთან ურთიერთობის მენეჯმენტი)

რის მიხედვით არჩევენ ადგილობრივი სტარტაპები CRM სისტემას - 3 ძირითადი კრიტერიუმი

სიმარტივე

ბიუჯეტურობა

ფუნქციონალი

ადგილობრივი სტარტაპები დიდ მონაცემებს იყენებენ როგორც მომხმარებელთა ქცევის შესასწავლად, ასევე მათ 
მახასიათებლებზე დაკვირვებისთვის. ამ კუთხით, ამ ეტაპზე ყველაზე აქტუალურია ინტერნეტში მომხმარებლის 
ქცევაზე დაკვირვების მეთოდები. შესაბამისად, სტარტაპების მიერ საკმაოდ აქტიურად  გამოიყენება 
ინსტრუმენტები, რომლებიც აანალიზებს მომხმარებლის ქცევას ვებგვერდებზე ან სოციალურ ქსელებში. გარდა 
ცხრილში მითითებული ინსტრუმენტებისა, სტარტაპების მიერ ასევე დასახელდა - Semrush, Mixpanel, Appsflyer. 
ზოგადად, დიდი მონაცემების დამუშავებისთვის სტარტაპები რიგ შემთხვევებში იყენებენ ისეთ პროგრამებს, 
როგორებიცაა PowerBI და MongoDB. ასევე, რიგი კომპანიებისთვის, შეზღუდული საჭიროების გამო, MS Excel-იც
წარმატებით გამოიყენება ამოცანების გადასაჭრელად.

დიდი მონაცემები (BIG DATA)
რა ინსტრუმენტები გამოიყენება ადგილობრივი სტარტაპების მიერ დიდი მონაცემების დამუშავებისთვის?

მოცემულ გვერდზე წარმოდგენილი ინფორმაციის წყარო არის ბტუ-ს მიერ ჩატარებული თვისებრივი გამოკვლევა (ივლისი, 2023) სტარტაპებში გაციფრულების ტენდენციების შესახებ.

დიდი მონაცემების დამუშავება

დიდი მონაცემები მომხმარებლის
ქცევაზე ინტერნეტში

PowerBI           Mongo DB

Google Analytics           Meta Ads Manager          Hotjar



CRM (მომხმარებელთან ურთიერთობის მენეჯმენტი)

რა მიზნით ამუშავებენ ადგილობრივი სტარტაპები დიდ მონაცემებს?

ბიზნეს ანალიტიკის პროგრამების* ბაზარი საქართველოში

მომხმარებლის ქცევაზე დაკვირვებისთვის ინტერნეტში

მომხმარებლის მახასიათებლების შესასწავლად

მოცემულ გვერდზე წარმოდგენილი ინფორმაციის წყარო არის ბტუ-ს მიერ ჩატარებული თვისებრივი გამოკვლევა (ივლისი, 2023) სტარტაპებში გაციფრულების ტენდენციების შესახებ.
ასევე, Statista-ს მონაცემები.

* Statista-ს შეფასება. არ მოიცავს ხელოვნური ინტელექტის ხელსაწყოებს

ბიზნეს ანალიტიკის პროგრამებზე გადახდილი თანხა 2022 წელს მოსალოდნელი ბაზრის ზრდა 2023 წელს

$3.3M  +11.1%

ადგილობრივი სტარტაპები დიდ მონაცემებს ამუშავებენ სხვადასხვა მიზნით, მათ შორის გამოსარჩევია 
მომხმარებლის ქცევის შესწავლა ინტერნეტში. ამ კუთხით განსაკუთრებული ინტერესი  აქვთ სტარტაპებს, 
რომელთა პროდუქტი/სერვისის გაყიდვები პირდაპირ მიბმულია ონლაინ მომხმარებლებზე. ისინი იყენებენ 
ონლაინ ანალიტიკას (მაგ: Google Analytics), რათა დააკვირდნენ თავიანთ ვებგვერდზე შემოსული მომხმარებლის ქცევას.

ასევე, ცხადია, რიგ შემთხვევებში არსებული დიდი მონაცემები მუშავდება სხვადასხვა პროგრამის საშუალებით,
მომხმარებლის მახასიათებლების შესასწავლად და პროდუქტების მათზე მოსარგებად. 

მთლიანად, ბიზნეს ანალიტიკის პროგრამებზე 2022 წელს საქართველოში მხოლოდ 3.3 მილიონი აშშ დოლარი
დაიხარჯა, რაც მცირე ზომის ქართული ბაზრისთვისაც კი საკმაოდ დაბალი მაჩვენებელია. 



მომხმარებლის კმაყოფილების გაზომვა

რა მეთოდებს იყენებენ ადგილობრივი სტარტაპები მომხმარებლის
კმაყოფილების გასაზომად - 3 ძირითადი მიდგომა

მოცემულ გვერდზე წარმოდგენილი ინფორმაციის წყარო არის ბტუ-ს მიერ ჩატარებული თვისებრივი გამოკვლევა (ივლისი, 2023) სტარტაპებში გაციფრულების ტენდენციების შესახებ.

აღსანიშნავია, რომ მომხმარებლის კმაყოფილების გასაზომად სტარტაპების ადგილობრივ ბაზარზე ხშირ 
შემთხვევაში არ გვხვდება უნიკალური მიდგომები ან კონკრეტული ინსტრუმენტები, რომელთაც ბაზრის
მოთამაშეების უმრავლესობა იყენებს.

უმეტეს შემთხვევებში სტარტაპები იყენებენ ტრადიციულ მიდგომებს და უშუალოდ მათ საქმიანობის სფეროზე 
მორგებულ ინსტრუმენტებს (მათ შორის CRM სისტემებს), რათა შეისწავლონ მომხმარებლის კმაყოფილება. 
ტრადიციული მეთოდების უპირატესობა (როგორიც შეიძლება იყოს მომხმარებელთან ზარი ან პირდაპირი 
კონტაქტი) განისაზღვრება იმითაც, რომ ადგილობრივ ციფრულ სამყაროში მომხმარებლის ქცევა კვლავ 
განვითარების საწყის ეტაპზეა. შესაბამისად, ხშირად რთულია სანდო და სრული ინფორმაციის მიღება მხოლოდ 
ციფრული არხებიდან, როგორებიც შეიძლება იყოს ონლაინ დატოვებული შეფასებები, შევსებული ონლაინ
კითხვარები და ა.შ.

მეორე მხრივ, ციფრული ბაზრების ზრდის პარალელურად, იზრდება იმ ინფორმაციის რაოდენობა, რომელიც 
ასახავს მომხმარებლის აზრს პროდუქტსა და სერვისზე. ეს კი, ცხადია, აჩენს  მომხმარებლის კმაყოფილების 
გაზომვის გარკვეული მეთოდების  სტანდარტიზაციისა და, ასევე, მათი დიდი ნაწილის ავტომატიზაციის
საჭიროებას.

სატელეფონო გამოკითხვა

პირდაპირი კომუნიკაცია

ონლაინ ფორმები და კვლევის სხვა მეთოდები



შეჯამება

ბიზნესის გაციფრულება მეტად კომპლექსური პროცესია, რომელსაც შეიძლება ბევრი სხვადასხვა კუთხიდან 
შევხედოთ. ადგილობრივ ბიზნესში ციფრული სიახლეების დანერგვა აქტიურად მიმდინარეობს, თუმცა რიგი
გამოწვევებით.

ანგარიშში წარმოდგენილი ინფორმაციიდანაც ნათლად ჩანს, რომ მთლიანად ქართულ ბაზარზე არ/ვერ იხარჯება 
დიდი მოცულობის ფინანსური სახსრები ბიზნესის ციფრული ანალიტიკის ან მომხმარებელთან ურთიერთობის 
მენეჯმენტის გაუმჯობესების კუთხით. უშუალოდ თუ დავკონკრეტდებით სტარტაპებზე, ამ მიმართულებით  
გვხვდება გაციფრულების ინსტრუმენტების დანერგვის წარმატებული მაგალითები, თუმცა ლიმიტირებული
შესაძლებლობებით.

სტარტაპებთან მიმართებით (და არა მხოლოდ), საკმაოდ საინტერესოა მომხმარებლის კმაყოფილების გაზომვის 
მეთოდები.  აღსანიშნავია, რომ ხშირად სხვადასხვა მიზეზით ამ კუთხით კვლავ ტრადიციული მეთოდები 
გამოიყენება. მეორე მხრივ, საქართველოს მაგალითზე, ციფრულ სამყაროში მომხმარებელთა რიცხვი 
ყოველწლიურად იზრდება, რაც  ზრდის ციფრულ სამყაროში წარმოდგენილი ინფორმაციის მოცულობასაც. ეს კი 
საშუალებას იძლევა, ეტაპობრივად დაინერგოს თანამედროვე მეთოდები მომხმარებლის კმაყოფილების სწრაფად 
და ზუსტად გაზომვისათვის. მაგალითად, ონლაინ კითხვარებს, რომლებსაც რიგი კომპანიები იყენებენ, 
შესაძლებელია მიეცეს უფრო სისტემური და განგრძობადი ხასიათი. ასევე, ეფექტური იქნება მომხმარებლის 
კმაყოფილების დინამიკაში შესაფასებლად  ისეთი ინდექსების გაანგარიშება, როგორებიცაა, მაგალითად - Net
Promoter Score (NPS) ან Customer e�ort score (CES) და ა.შ.

როგორც ანგარიშის შესავალში აღინიშნა, ხელოვნური ინტელექტის დომინაცია სრულად ცვლის ციფრულ 
ეკოსისტემას გლობალურად. შედეგად, ის პრობლემები, რომლებზეც ახლა ვსაუბრობთ, შესაძლებელია იმდენად 
აქტუალური აღარ იყოს ერთი წლის შემდეგ. შესაბამისად, საჭიროა მუდმივი კვლევა-ანალიზი ციფრული 
ეკოსისტემის გარშემო, მათ შორის საგანმანათლებლო და კვლევითი ინსტიტუტების მიერ, სწორედ ამიტომ 
ციფრული ეკოსისტემის დაიჯესტის მომდევნო გამოცემები აუცილებლად დაუბრუნდება ანგარიშში წარმოდგენილ
თემებს განახლებული პრიზმიდან.  



Digital Ecosystem Digest არის ყოველკვარტალური ელექტრონული კვლევითი ანგარიში, რომელიც გამოიცემა BTU-ს
მეწარმეობისა და კვლევების ცენტრების ინიციატივით. 

ანგარიში მიმოიხილავს მიმდინარე ტექნოლოგიურ და ინოვაციურ ტენდენციებს საქართველოს ციფრული 
ეკონომიკის სხვადასხვა სექტორში და ფარავს ისეთ თემებს, როგორებიცაა: სტარტაპები ციფრულ ბიზნესში,
ელექტრონული კომერციის ბაზრები, ციფრული პლატფორმები (B2B, B2C ან C2C), ფინტექ ტექნოლოგიები და ა.შ. 

ანგარიშის მიზანია როგორც არსებული ინფორმაციის კონსოლიდაცია, ასევე ახალი პრაქტიკული ცოდნის 
გენერირება ციფრული ეკონომიკის შესახებ. პერიოდულად, კვლევითი ანგარიშის თანაავტორები იქნებიან
სხვადასხვა მკვლევრები.

მიმდინარე გამოცემის ავტორები არიან BTU-ს აფილირებული აკადემიური პერსონალი - ცოტნე ჟღენტი და ვახტანგ
ჩქარეული.




